
Rezime/Abstract

Naziv bosančica kao posebna paleografska oznaka za ćirilsko pismo zapadnih područja Bosne, Huma (Hercegovine) i
srednje Dalmacije kakvu nalazimo na lapidarnim spomenicima, rukopisnom brzopisu i štampi u periodu od XII do druge
polovine XIX stoljeća od svoga prvog naučnog spomena 1861. godine pa sve do danas izaziva mnoštvo nedoumica, kako u
pogledu samog naziva, tako i u pogledu grafije, morfologije, jezika i načina pisanja. Upravo iz tih razloga, ali i s obzirom na
jezično-historijski značaj bosaničnog pisma neophodno je pronaći, uočiti, te navesti izvore na kojima se temelji proučavanje
i poznavanje bosančice. Ovo pismo je na teritoriji Bosne i Huma (Hercegovine) ukorijenjeno od rane srednjovjekovne
pismenosti, preko osmanskog perioda, pa sve do druge polovine XIX stoljeća kada se, doduše, njena upotreba očitovala u
pojedinim, rijetkim odjecima iz korpusa privatne prepiske. Bosančica je u srednjem vijeku imala ujednačena stabilizirana
grafijska (slovna) i jezička obilježja. U drugoj i trećoj fazi bosanskog jezika bosančica se, međutim, prilagođavala vremenu i
praktičnoj upotrebi sve do početka XX stoljeća. Tako dug period rasprostranjenosti i upotrebe ovog pisma rezultirat će č

